
辛亥除夕〈（三首）〉

作者：戴良　元末明初

1371年

本作品收錄於《列朝詩集/甲前05》

眇眇家何在，悠悠歲又闌。

十年東海上，千里北風寒。

衰鬢隨年改，愁懷借酒寬。

何鄉為樂土，身世各艱難。

湖海風雲暗，道途霜雪清。

如何一年盡，翻使百愁生。

俗薄乖留計，時危緩去程。

家人團坐夜，應悉旅中情。

移居湖水上，已是一年期。

客路頻辭歲，家山忘別時。

庭寒無鵲噪，春近有梅知。

辛亥除夕

此夜傷情極，椒觴懶獨持。

此作品在全世界都属于公有领域，因为作者逝世已经超过100年，且作品于1931年1月1日

之前出版。

